
Ụmịedemede 

Nchọcha a lebara anya na adịmire ojiji osisi eserese na nkuzi ụtọasụsụ Igbo n’ụlọakwụkwọ sinịọ 

sekọndịrị na mpaghara mmụta Nsụka. Mbunuche nchọcha a bụ ịchọpụta etu osisi eserese ga-esi 

nye aka n’ime ka ụmụ akwụkwọ na-eme nke ọma n’ọmụmụ ụtọasụsụ Igbo n’ụlọakwụkwọ sinịọ 

sekọndịrị na mpaghara mmụta Nsụka. Otu ajụjụ nchọcha na otu ụmaokwu nchọcha ka e ji wee 

mee nchọcha a. Onye nchọcha gbasoro usoro ‘quasi-experimental’ n’asụsụ bekee wee mee 

nchọcha ya. E ji usoro nhọrọ nsere họpụta ụlọakwụkwọ abụọ ma were usoro ebunobi wee họpụta 

ụmụ akwụkwọ sịnịọ sekọndịrị nke abụọ (SS II) dị iri asatọ na ise sitere na klasi abụọ e jiri mee 

nchọcha. Klasi abụọ e ji mee nchọcha bụ nke mmebere ya gụnyere otu nchọpụta na otu ntụnyere. 

Ngwa e jiri mee nchọcha a bụ nke a kpọrọ Nnwale iji osisi eserese kụzie ụtọasụsụ Igbo 

(NIOEKỤI). Maka inyocha ngwa nchọcha, ndị nkụzi abụọ na ngalaba amụmamụ Igbo na otu onye 

nkụzi na-akụzi na ngalaba measurement na evaluation lebara anya na ya, bụ ndị si na ngalaba 

mahadum nke Naịjirịa Nsụka. E jiri ntụcha mini na ndịpụ n‘izugbe wee nweta ọsịsa nchọcha, were 

‘analysis of covariance (ANCOVA) na bekee wee nwalee ụmaokwu nchọcha n’ogo ntụ 0.05. 

Nchọcha e mere gosiri na iji osisi eserese na-emetụta ụmụ akwụkwọ n’ọmụmụ ụtọasụsụ Igbo 

n’ụlọakwụkwọ sinịọ sekọndịrị na mpaghara mmụta Nsụka. Ihe nke a pụtara bụ na na ụmụ 

akwụkwọ ndị e jiri osisi eserese kụziere ụtọasụsụ Igbo mere nke ọma karịa ndị a na-ejighi wee 

kụziere. Site n’ihe a chọpụtara, onye nchọcha tụtara alo mkpa ọ dị, inye ndị nkuzi ọzụzụ ịnabata 

iji osisi esrese kụzie ụtọasụsụ Igbo karịa ịgbaso usoro nkuzi nkịtị, n’ihi na ọ ga-enye aka ime ka 

ụmụ akwụkwọ sonye na mmeremme ihe ọmụmụ, ma dịkwara ha mfe ịghọta iwu ma ọ bụ usoro 

okwu Igbo. 

Ọkpụrụkpụ okwu: Osisi eserese, ụtọasụsụ Igbo, nkuzi ụtọasụsụ Igbo, usorookwu Igbo. 

Mkpọlite 



Asụsụ bụ ngwa mmadụ na ibe ya ji emekọrịta. Asụsụ Igbo bụ otu n’ime asụsụ ara nne pụtara ihe 

n’ala Nijirịa, ebe ndị ọzọ gụnyere Awụsa na Yoruba. Asụsụ Igbo bụ ihe were anya na o nweela 

ọnọdụ n’ebe mmụta dị. Iwuala (2014) kọwara na ndị nkuzi na-agba mbọ ịhụ na a kwadoro nkuzi 

na ọmụmụ asụsụ Igbo n’ụlọakwụkwọ ka ụmụ akwụkwọ mata nke ọma bido na nka asụsụ anọ (nka 

ọnụnụ, ọsụsụ. ọgụgụ na odide) ruo na alaka anọ mmebere asụsụ gụnyere mmebe okwu, ụtọasụsụ, 

ụdaasụsụ na omenaala. Ihe ọzọ bụ maka na ọ bara nnukwu uru n’ịhazi ma zipụta echiche ma ọ bụ 

ekwurekwu ma ọ bụ ederede maka ezi nghọta na mmekọrịta n’etiti mmadụ na ibe ya tinyere ịnata 

ntọala ebimndụ. Asụsụ Igbo a ụmụaka na-anata ntọala ya abụghị naanị maka ọsụsụ ya ma ọ bụ iji 

ya nwee mmekọrịta, kama ọ bụ maka inyere ha aka n’ịkwalite amamihe ha, n’ebe ịmata usoro 

okwu Igbo dị, dịka o si gbasata mkpọpụta okwu, iwu mmebe mkpụrụ okwu, ahịrịokwu (Eluma, 

2020). N’ịkwado echiche a, ka Uloma (2020) ji kọwaa na ọ bụ site nkuzi na ọmụmụ asụsụ Igbo ka 

ụmụ akwụkwọ si amụta nka okwu e ji amata nwafọ Igbo tinyere mmeta nke ọma ha. Egeọnụ (2016) 

kọwara na otu ngalaba ọmụmụ e nwere n’asụsụ Igbo dị oke mkpa bụ ụtọasụsụ Igbo.  

Ụtọasụsụ bụ usoro a na-agbaso n’iwube mkpụrụokwu ma ọ bụ ahiriokwu n’asụsụ (Nwaozuzu, 

2008). N’ịkwado echiche a, ka Ilouno (2022) ji kọwaa na iwu a mkpụrụokwu ma ọ bụ ahịrịokwu 

na-agbaso bụ ihe bụ usoro okwu. Ihe nke a na-egosi bụ na ụtọasụsụ gbasara iwu ndị na-echekwa 

nhazi na nkewasị mkpụrụokwu nọ n’ahịrịokwu nke gbadoro ụkwụ n’ọrụ ha na nnabata nke onye 

na-asụ asụsụ ahụ ma ọ bụ ede ya. N’echiche Davis (2020), ụtọasụsụ na-enyochakwa ma na-akọwa 

ụdị mwube e nwere dị ka ntụpọ, mpụtara okwu, ụdaokwu nakwa nkọwa okwu bụ nke gbadoro 

ụkwụ n’ahịrị ọ nọ na ya. Na nkọwa Nora (2020), ụtọasụsụ Igbo bụ nke na-apụta ihe na nka asụsụ 

anọ e nwere bụ nke gụnyere nka okwukwu, nka ngere, nka ọgụgụ na nka odide. Mwube dị 
n’ụtọasụsụ metụtara alaka abụọ bụ nke gụnyere mwube mkpụrụokwu na mwube ahịrịokwu.       

Ụtọasụsụ dịka o si wee gbasata mkpụrụokwu metụtara nkejiasụsụ nwere alaka asaa n’Igbo bụ nke 

gụnyere mkpọaha, ngwaa, nkowaaha, nkwuwa, mbụụzọ, njikọ na ntimkpụ (Nwaozuzu, 2008). 

Nwaozuzu gara n’ihu kọwaa na mkpọaha na ngwa bụ nkejiasụsụ kacha nwee alaka ma dị mkpa 

n’asụsụ Igbo. Ụtọasụsụ pụtara ihe n’ahịrịokwu gụnyere nkebiokwu na nkebiahịrị (Edeson, 2019). 

Nke a gosiri na nwata akwụkwọ ga-amata ihe gbasara usoro na iwu a na - agbaso emebe 

mkpụrụokwu, ahazi ya maka itinye ya na tensị na ahịrịkwo na nkwupụta ma ọ bụ ndepụta echiche 

nke ọma.  

Site na nkọwa niile a dị n’elu, e nwere ike ikwu na mbunuche e ji akụziri ụmụ akwụkwọ ụtọasụsụ 

Igbo bụ: maka ịmụta etu e si emebe okwu Igbo,  etu e si asupe okwu Igbo, etu e si akpọpụta okwu, 

ịmata ụda mkpụrụokwu dị iche iche nwere bụ nke na-agbado ụkwụ na nkejiokwu ole mkpụrụokwu 

nwere, ịmata iwu nile gbasara odide nakwa ọgụgụ asụsụ, ịmata ihe gbasara nkejiasụsụ dị n’asụsụ 

Igbo dịka aha, mkpọaha, ngwaa, nnọchiaha dgz, ịmata ihe kpatara asụsụ Igbo ji bụrụ asụsụ ngwaa, 

site n’ịmata na isi ngwaa ọ bụla nwere mgbatị iji rụọ ọrụ nke ọma n’asụsụ. Imaatụ fe+e = fee, ri+e 

= rie, kwu+o = kwuo, kụ+ọ = kụọ dgz. Nwaozuzu gara n’ihu kọwaa na ọ bụ site na nkuzi ụtọasụsụ 

ka e si eme ka ụmụ akwụkwọ mata na-a na-ebukọte isingwa abụọ ma ọ bụ karịa, iji mebe otu 

okwu. Imaatụ: ga + fe = gafe, ti + gbu = tigbu, fe + la + ga = felaga. Okee (2014) kwadọkwara na 

mgbe a na-akụziri ụmụaka ụtọasụsụ a, na ebunuche bụ na ụmụaka ga-enwe ike ịmụta kpọm niile, 

rikọm niile, akara ụda niile nke dị n’ebe asụsụ Igbo dị. 

Ọ bụ ihe dị mkpa ịmata na nkuzi ihe gbasara iwu na usoro mmebe mkpụrụokwu, nkebiokwu, 

nkebiahịrị na ahịrịokwu bụ nke nwere ike ịdị mfe site n’iji osisi eserese kụzie ya. Ka o sila dị, onye 

nchọcha ugbu a chọrọ ịmata mmetụta iji osisi eserese kuzie ihe nwere n’ ọmụmụ ụtọasụsụ Igbo 

n’ụlọakwụkwọ sekọndịrị na mpaghara mmụta Nsụka. 



Nsogbu Nchọcha 

Ụtọasụsụ bụ alaka asụsụ pụtara ihe e si na ya amụta iwu, na usoro mmebe mkpụrụokwu na 

ahịrịokwu bụ nke na-enyere mmadụ aka ikwupụta ma ọ bụ idepụta echiche ya nke ọma. 

Mkpụrụokwu bụ ebe mgbakwasi ụkwụ asụsụ ọ bụla n’ihi na ọ bụ ya ka e ji emebe nkebiokwu, 

nkebiahịrị, na ahịrịokwu.  Nke a mere na ọ bụkwa site n’ijikọta mkpụrụokwu sitere n’alaka 
nkejiasụsụ dị iche iche ka e si enweta ahịrịokwu nwere nghọta, nke e ji edepụta echiche maka 

nghọta mpụtara.  Ka o sila dị, a hụtara na ụmụ akwụkwọ na-enwe nnukwu nhịaahụ n’ebe iji asụsụ 

Igbo depụta echiche ha dị. Nsogbu amaghị ede asụsụ Igbo a gbasatara agbasoghị  iwu ma ọ bụ ezi 

usoro n’idepụta asụsụ Igbo  ka echiche ha kwe nghọta. Ụmụ akwụkwọ na-enwekwa ihe nhịaahụ 

n’ịmata ihe gbasara usoro mmebe mkpụrụokwu, alaka nkejiasụsụ mkpụrụokwuo ahụ si na ya, 

tinyere ọrụ ya na ahịrịokwu.   

Ndị nkuzi asụsụ Igbo agbaala mbọ isi ụzọ na usoro dị iche iche kụzie ụtọasụsụ Igbo ma nke a 

amịtaghị mkpụrụ. Nsogbu amaghị usoro ma ọ bụ iwu odide asụsụ Igbo, usoro mmebe 

mkpụrụokwu tinyere ọrụ ya n’ahịrịokwu, o sitere na e jighị usoro a ga-eji mmereme na mmepụta 

ga-enye ụmụ akwụkwọ ohere isonye wee kụzie ụtọasụsụ Igbo? Nke a mere na ọ dị mkpa ileba 

anya n’usoro nkuzi ga-adị mfe ma dịkwa ezi ire n’ịkụzi ụtọasụsụ Igbo. N’ihi nke a, ka onye 
nchọcha ji lebaa anya n’iji osisi eserese wee kụzie ụtọasụsụ Igbo n’ụlọakwụkwọ sekọndịrị na 

mpaghara mmụta Nsụka. 

Ajụjụ nchọcha 

1. Kedu ndịmiche dị n’etiti akara miin ụmụ akwụkwọ ndị e ji osisi eserese kụziere ụtọasụsụ 

Igbo na ndị e jighị ya kụziere?  

 

Ho1 Enweghị ezigbo ndịmiche dị n’etiti akara miin ụmụ akwụkwọ ndị e ji osisi eserese kụziere 

ụtọasụsụ Igbo na ndị e jighị ya kụziere 

Iji osisi eserese kụzie ụtọasụsụ Igbo. 

Osisi eserese bụ ngwa onye nkuzi na-eji eserese dịka osisi nwere alaka kpodoro isi n’ala akọwa 

ihe. Osisi eserese bụ eserese e ji ezipụta mkpụrụokwu, echiche, mmebere, na etu ha si nwee 

mmetụta ebe a ga-ahụ ya anya nke ọma (Richards na Theodore, 1992).  N’echiche Murly (2007), 
osisi eserese bụ eserese e ji echepụta, ahụta, ahazi n’usoro tinyere ikewa echiche. Na nkọwa nke 

Terry (2016), osisi eserese bụ usoro eserese e ji ezipụta mkpebi, ntule na mgbakọ. Flora (2018) 

gara n’ihu kọwaa na ọ bụ otu akara ka o ji ebido ma site na ya gbasaba alaka. Flora gara n’ihu 
kọwakwa na osisi eserese bụ ngwa eserese e ji alaka egosipụta ndịna ma ọ bụ mmebere niile dị 
n’ahịrịokwu. Na nkọwa, Denis (2019), osisi eserese a bụ ihe na-enyere ụmụ akwụkwọ aka 

n’ịchịkọlata na ịhazi echiche ha mgbe ha na-ede ihe. Hammer (2016) n’ echiche ya kọwara na e ji 

ya ahụta usoro nhazi ma ọ bụ ndoko okwu, nkebiokwu, nkejiokwu na njiko dị n’etiti mkpụrụokwu 

ma ọ bụ ahịrịokwu nke ọma.  

Nke a na-eme ka ọ dịrị ụmụ akwụkwọ mfe n’ịhazi, ikewasị, na inwe ezi mkpebi n’echiche ha 
tụmadị mgbe ha na-edepụta asụsụ Igbo. Ọ na-egosi na ọ bụ ebe mgbado ụkwụ ịhazi echiche mgbe 

a na-ede asụsụ. Nke a na-enyere ụmụ akwụkwọ aka ịmata ọkpụrụkpụ mkpụrụokwu dị n’asụsụ 

Igbo maka ikwupụta ma ọ bụ idepụta echiche ha nke ọma. Ọkpụrụkpụ mkpụrụokwu ndị dị n’asụsụ 

ka Uche (2018) kọwara dịka mkpụrụokwu niile mmadụ mara ma ọ bụ o ji ezipụta echiche ya 

n’asụsụ ọ bụla. Ọkpụrụkpụ mkpụrụokwu bụ mkpụrụokwu niile asụsụ nwere mmadụ ji akọwapụta 



echiche ya. Ọ bụ ihe dị mkpa na ọkpụrụkpụ mkpụrụokwua na-enwe ezi mpụtara mgbe agbasoro 

iwu odide Igbo depụta ya nke ọma ma tinyekwa ya ebe o kwesiri n’ahịrịokwu. Iji osisi eserese 

osisi kụzie ụtọasụsụ na-enye aka n’igosi iwu, usoro na ọnọdụ mkpụrụokwu n’ahịrịokwu. Iji osisi 

eserese kụzie ihe bara nnukwu uru bụ nke gụnyere na: 

 Ọ na-egosipụta alaka nkejiasụsụ mkpụrụowu dị n’ahịrịokwu nọ na ya dịka aha, ngwa, 

nrụaka, nkọwa, nkwuwa, mbuụzọ na njikọ. Ọ dị mkpa ịmata na aha bụ otu alaka n’ime 
mkpọaha ebe ndị ọzọ gụnyere nnọchiaha, ọnụọgụgụ, njụajụjụ, ucheụda/nghọta nsinụda.  

 Eserese na-enyeaka ịmata na ọ bụ ọnọdụ mkpụrụokwu na mwube na-egosi nkejiasụsụ ọ 

bụ. N’ihi nke a, mkpụrụokwu nwere ike ịrụ ọrụ dịka aha, na nkwụwa. Imaatụ: ọsọ ọsọ ka 

ha ji bịa (Aha). Ha bịara ọsọ ọsọ (nkwụwa). 

 Ọ na-egosi usoro ma ọ bụ iwu ndoko nkebiokwu Igbo. 

(Nwaozuzu, 2008 : Mbah na Mbah, 2014)) kọwara na iwu nke ndoko nkebiokwu bụ ụmụ 

ịrịghịrị ntụziaka ndegharị nke usoro okwu dị n’ụtọasụsụ.  Nwaozuzu (2008) gara n’ihu 
kọwaa na a bịa n’asụsụ Igbo na mwube kasị elu n’edemede bụ ahịrịokwu, ma ihe mebere 

ahịrịokwu bụ nkebiokwu nkeaha na nkebiokwu nkengwa.      H        NA + NN  

Site na nkọwa Nwaozuzu, ọ bụ site na   nkebiokwu nke ngwa (NN) ka a ga-enweta ụdị 
ngwa abụọ gụnyere ngwa transitivu na ngwa ntrasitivu.  

 

NN        Nt + NA 

     

                  NN   

 

Ihe nke a gosiri bụ na nkebiokwu nke ngwa nwere ike inwe ngwa transitivu nke ya na 

nkebiokwu nkeaha ga-eso ma ọ bụ ngwa ntransitivu nke ga-anọrọ onwe ya. Na nkọwa 

Nwaozuzu, a bịazie na nkebiokwu nke aha, ihe e nwere ike inwe bụ aha na nrụaka  

NA        A +NR 

Nke a pụtara na anyị nwere ike inwe ụdị ahịrịokwu atọ  

NA + NN  

NA + Nt + NA  

A + NR + Nt + A + NR  

Ọmụmaatụ    

NA + NN               Obi biara  

NA + Nt +         NA   Nnamdi gburu agwọ  

A +NR + Nt + A         +   NR         Ewu a riri ji ahụ  

NA 

A NR 

NN 

NA 

NR A 

Nt 

 Ewu  a  riri  
ji ahx 



 Eserese a na-eme ka ọ dịrị ụmụ akwụkwọ mfe ịmata na ngwa kachasị nwee alaka n’ime 
nkejiasụsụ niile e nwere n’asụsụ Igbo. Ọ dịkwa mkpa ịmata na ihe kpatara e ji asị na Igbo 

bụ asụsụ ngwa bụ maka na e si na ngwa enweta mkpụrụ okwu dị iche iche bụ alaka 

nkejiasụsụ ọzọ site na mgbakwụnye dị iche iche. Mbah na Mbah gara n’ihu kọwaa na 

mebere ngwa gụnyere isingwa, omekangwa, enyemaka ngwa, mmejungwa, nsonazụ ngwa, 

nganihu ngwa. 

                                                       Ngwa  

 

 

 

 

 

 

 

 Isingwa bụ ngwa nwere ike ikwuru onwe ya. Ọ bụ ya na-ekwu ihe ngwa ga-apụta n’echiche 
ma na-akọwa ihe omee na-eme na ahịrịokwu. Isingwa bụ ihe dịkarịchara mkpa na ngwa, 

n’ihi na ọ ga-adịrịrị na mwube ngwa ọ bụla.  

 Omekangwa bụ nke a na-agbakwụnyere ihe , ọkachasị mgbe a na-ewube mkpụrụokwu 

ndị eme.  

 Enyemakangwa: Enyemaka ngwa bụ mpahara ngwa ọ bụla nke nwere ike ịkwụrụ onwe ya, 

ma na-eburu isingwa ụzọ, mana enyere ya aka ịrụ ọrụ niile. Ana-ahụkarị enyemakangwa  

n’Igbo izugbe.  
 E nwekwara mmeju ngwa. Mmejungwa nwere ike ịbụ: 

 mmejungwa nnapụta na-enwe omee na nnara. - Uju riri nri. 

 mmeju ngwaa kentado na-enwe ngwa mgbatịị- Uche sụrụ akwa asụ. 

  mmejungwa kechi bụ ngwa nwere okwu na-enye aka ezipụta ma ọ bụ akọwa ya nke ọma 

--kwa akwa, kụọaka. 

 Nnọnihu/ Nganihu ngwa bụ mgbakwunye na-eburu isingwa ụzọ, dịka i, ị, e,a.  

 Nsonazụ ngwa bụ okwu ọ bụla ma ọ bụ mkpụrụ okwu ọ bụla nke na –eso isingwa, ma 

ọ bụ dị n’azụ isingwa.  

 

Ịmaatụ 

-ri-           -      isingwa 

iri             -     mfinitivu 

rie nri       -      ntimiwu 

eri             -    omekangwa 

orighi        -    mfufeisi 

nri            -     aha 

oriri          -    jerọnd 

eriela       -    mmecha 

riri           -    tensi ndịnazụ 

ga-eri      -    tensi ndị nihu 

na-eri      -    tensi ndị gbua/enyemaka ngwa 

 Eserese a na-eme ka ọ dịrị ụmụ akwụkwọ mfe ịmata na asụsụ Igbo, ọ bụ naanị ngwaa na-

enwe mgbakwụnye. Ọ bụ n’isingwa.ka a na-enwe mgbakwụnye ndị a. Ihe na-emebe 

isingwa ma ọ bụ mgbọrọgwụ ngwa n’asụsụ Igbo bụ mgbochiume na ụdaume. Imaatụ ri, 

Nganihu  

Nsqnazx  

Isi ngwaa 

Mfinitivu  

Omekangwa   
Enyemaka  ngwa 



me, kọ, che, ru, pu dgz.  Eserese na-enyeaka egosi ụdị mgbakwụnye dị iche iche ngwa 

nwere dịka nganihu, nsọnazụ, ndịnazụ, ndịmeecha, tinyere mmeju dị iche iche. 

 

A bịa n’usoro ndokọ nkebiokwu n’Igbo, a ga-ahụ na nkebiokwu nke ngwa nwere alaka bụ 

nke gosiri na ngwa kachasị nwe alaka n’asụsụ Igbo. 

 

 

 

 

 

 

 

 

 

 Eserese a na-eme ka ọ dịrị ụmụ akwụkwọ mfe ịmata ọrụ NA n’asụsụ Igbo, dịka 

 Mbuụzọ ; Iko dị n’elu oche, 
 Enyemakangwa : Ada na-eri nri 

 Njikọ : Ji na ede bụ ihe oriri. 

 Eserese a na-eme ka ọ dịrị ụmụ akwụkwọ mfe ịmata etu e si ejikọta mkpụrụokwu abụọ ka 

ọ bụrụ otu okwu, dịka akara   + aka = akaraaka 

 Eserese a na-eme ka ọ dịrị ụmụ akwụkwọ mfe ịmata iwu nsupe na mkpọpụta mkpụrụokwu 

tụmadị okwu ndị nwere otu nsupe na mpụtara dị iche iche bụ nke na-apụtakarị ihe n’ụdaolu 

Igbo., dịka aka na aka 

 

Usoro Nchọcha 
Ụdị nchọcha ọmụmụ a bụ nke ọuasi eụperimental n’olu Bekee. Nworgu (2006) hụtara usoro e ji 

enyocha mkpatara na mmetụtara dị na mmekọrịta ihe agbammonwe na nchọcha na-adị n’otu abụọ 

nọ n’otu ogo ihe ọmụmụ. Usoro a dabara ebe onye nchọcha lebara anya n’adimire iji osisi eserese 
kụzie otu ụmụ akwụkwọ ụtọasụsụ Igbo na ndị ejighị ya wee kụzie. Ebe a nọrọ mee nchọcha bụ 

n’okpuru ọchịchị Nsụka na steeti Enugu. Ndị e jiri mee nchọcha bụ ụmụ akwụkwọ sinịọ sekọndịrị 
niile, dị otu puku narị atọ na ise. Ndị e jiri mee nchọcha kpọm kewm bụ ụmụ akwụkwọ sinịọ 

sekọndịrị niile nke abụọ (SSII), dị otu iri asatọ na ise. Onye nchọcha gbasoro usoro mbunobi 

họpụta klassi abụọ n’ime ụlọakwụkọ abụọ e jiri mee nchọcha. Ngwa nchọcha e jiri mee nchọcha 

bụ ajụjụ ederede e nyere kaụmụ akwụkwọ họrọ azịza na ya nke a kpọrọ Nnwale iji osisi eserese 

kụzie ụtọasụsụ Igbo (NIOEKỤI). E jiri ntụcha mini na ndịpụ n’izugbe wee tụchaa data ma were 

analysis of covariance nnwalee ụmaokwu nchọcha n’ogo akara ntụ 0.05.  

Nchọpụta 

Ihe e nwetara site na nchọcha ka e zipụtara na tebul abụọ dịka o si gbasata ajụjụ nchọcha na 

ụmaokwu nchọcha onye nchọcha guzobere. 

Ajụjụ nchọcha 1: Kedu ndịmiche dị n’etiti akara miin ụmụ akwụkwọ ndị e ji osisi eserese kụzie 

ụtọasụsụ Igbo na ndị e jighị ya kụziere?  

Tebul 1: Mini na ndịpụ n’izugbe ụmụ akwụkwọ ndị e ji  osisi eserese kụzie ụtọasụsụ Igbo na 

ndị e jighị ya kụziere. 

NN 

N NA 
NA 

Mmeju  
Nsonaz

Ogwe Nganih

Kembuxz
Kenkwuw

Kentado  
Kechi  

Ndiugbua 
Ndinaazx  

Xdaumeogh
Ndimmecha  



Otu Ọnụọgụ Miin tupu 

nwale 

Ndịpụ 

n’izugbe 
tupu 

nwale 

Miin 

nwale 

Ndịpụ 

n’izugbe 

Adjustedi 

miin 

Otu 

Njirime 

Nchọcha 

40 38.67 6.70 74.10 10.41 74. 12 

Otu njiri 

tụnyere 

45 38.73 7.82 50.45 8.61 50.43 

 

Ọsịsa e nwetara na tebul nke mbụ gosiri na adjusted miin ụmụ akwụkwọ ndị e jiri osisi eserese 

kụziere ụtọasụsụ Igbo bụ 74.12 ebe ụmụ akwụkwọ ndị ejighị osisi esrese kụziere bụ 50.43. Nke a 

gosiri na ụmụ akwụkwọ ndị e jiri osisi eserese kụziere ụtọasụsụ Igbo mere nke ọma karịa ndị a na-

ejighi wee kụziere ụtọasụsụ Igbo. 

Ụmaokwu nchọcha  

Ho1 Enweghị ezigbo ndịmiche dị n’etiti akara miin ụmụ akwụkwọ ndị e ji osisi eserese kụzie 

ụtọasụsụ Igbo na ndị e jighị ya kụziere. 

Tebul 2: Ntụcha ‘Analysis of Coviance’ mmeta nke ọma ụmụ akwụkwọ ndị e ji osisi eserese 

kụziere ụtọasụsụ Igbo na ndị e jighị ya kụziere. 

   Test of   

Normality 

    

 Class Pretest   Postest   

  Statistics Df Sig. Statistics Df Sig. 

Score Experimental 38.67 6.70 0.05 74.10 10.41 0.05 

 Control 38.73 7.82 0.05 50.45 8.61 0.05 

Like…  Significance 
Correction 

      

        

 

  Group 

Statistics 

   

 Class N Mean Std, 

Deviation 

Std. Error. 

Mean 

Score Experimental 40 74.10 10.43321 2.34734 

 Control 45 50.45 8.612431 2.13646 

 

Sources of 

variation 

Sum of 

square 

Df Mean 

square 

F Sig Effect 

partial 

square 

Tupu nwale 

Covariance 

763.24 1 763.24 54.43 .000 .324 



Miin effects 

(combined) 

781.04 2 543.56 18.71 .000 .268 

Osisi eserese 723.61 1 723.61 52.11 .000 .268 

Model 11311.51 5 18541.52 19.78 .000  

Residual 10241.33 80 68.59    

Mkpoko(total) 14655.21 85 185.79    

  

Tebul nke abụọ gosiri ndịmiche pụtara ihe maka osisi eserese F = 52.11, p<000. Nke a 

mere na a jụrụ ịnabata ụmaokwu nchọcha. Ihe nke a pụtara bụ na e nwere ndịmiche pụtara ihe 

n’akara miin ụmụ akwụkwọ ndị e ji osisi eserese kụziere ụtọasụsụ Igbo na ndị e jighị ya kụziere. 

Adjusted miin maka ndị e jiri osisi eserese kụziere bụ 74.12, ebe ndị e jighị wee kụziere bụ 50.43. 

Ndịmiche dị na ya gosiri na osisi eserese dị ire n’iji ya kụzie ihe. N’ihi nke a, iji osisi eserese 
kụziere ụmụ akwụkwọ ụtọasụsụ Igbo na-eme ka nkuzi dị ezigbo ire karịa mgbe a na-ejighị ya. 

Ntụle Data 

Ihe a chọpụtara gosiri na ụmụ akwụkwọ ndị e ji osisi eserese kụziere ụtọasụsụ Igbo ka wee mmeta 

nke ọma karịa ndị e jighị ya kụziere. Nke a bụ maka na iji osisi eserese kụzie ụtọasụsụ Igbo na-

enyeaka egosipụta alaka nkejiasụsụ mkpụrụowu dị n’ahịrịokwu nke ọma, ụdị ọrụ mkpụrụowu nke 

ọ bụla na-arụ n’ahịrịokwu, egosi iwu na usoro ndoko nkebiokwu nke ọma, ịmata alaka ngwa 

n’asụsụ Igbo, nakwa na site na n’ogwe ngwaa ka e si enweta mkpụrụokwu dị iche iche n’asụsụ 

Igbo. Nchọcha a dabara na nkọwa Harris, (2019), Eluma (2020), Uloma (2021) na Ilouno (2022) 

bụ ndị gbadoro ụkwụ na iji osisi eserese kuzie ihe na-eme ka ọ dịrị ụmụ akwụkwọ mfe ịchịkọlata 

na izipụta echiche ha, tinyere nkwalite mmụọ ha na nsonye n’ihe ọmụmụ. N’ihi nke a, ọ dabara 

ịkọwa ebe a na osisi eserese na emetụta mmeta nke ọma ụmụ akwụkwọ n’ọmụmụ ụtọasụsụ Igbo. 

Nke a bụ eziokwu n’ihi na iji osisi eserese kụziere ụmụ akwụkwọ ụtọasụsụ Igbo bara nnukwu uru 

nke ka gụnyekwara ime ka ọ dịrị ha mfe ịmata ọrụ ‘NA’ n’asụsụ Igbo, ịmata etu e si ejikọta 

mkpụrụokwu abụọ ka ọ bụrụ otu okwu, ịmata iwu nsupe na mkpọpụta mkpụrụokwu tụmadị okwu 

ndị nwere otu nsupe na mpụtara dị iche iche bụ nke na-apụtakarị ihe n’ụdaolu Igbo.  

Mmechị na ịtụ alo  

 Ụtọasụsụ dịka alaka amụmamụ Igbo na-enyeaka n’ọmụmụ iwu na usoro odide asụsụ Igbo, 

mmebe mkpụrụokwu, nkebiokwu, nkebiahịrị na ahịrịokwu. Iji osisi eserese kụzie ya na-eme ka 

nke a dị mfe, tụmadị ka o si gbasata ịmata ọrụ mkpụrụokwu ọ bụla na-arụ n’ahịrịokwu tinyere 

nkejiasụsụ ọ bụ.  Iji osisi eserese kụzie ụtọasụsụ Igbo na-emekwa ka ụmụ akwụkwọ nwee mkpalite 

nke mmụọ ma sonye n’ihe ọmụmụ ahụ nke ọma, Nke a mere na ọ dị ezi mkpa ime ka ụmụ 

akwụkwọ ghọta ya nke ọma. N’ihi nke a, onye nchọcha tụtara alo ndị a:  

1. Ndị nkuzi asụsụ Igbo ga-agba mbọ iji osisi eserese kụzie ụtọasụsụ Igbo karịa ịgbaso usoro 

nkuzi nkịtị, n’ihi mkpa ọ dị n’ime ka mmụta dị mfe nakwa ọsọọsọ, n’ịkpalite mmụọ ụmụ 

akwụkwọ n’ihe ọmụmụ, tinyere ime ka ụmụ akwụkwọ sonye na mmeremme ihe ọmụmụ. 

2. A ga-enye ndị nkuzi ọzụzụ ịmata etu e si eji osisi eserese akụzi ụtọasụsụ Igbo 

n’ụlọakwụkwọ. 

3. Ndị nkuzi ga na-enye ụmụ akwụkwọ ihe omume, dịka mmebe mkpụrụokwu na ahịrịokwu, 

bụ nke ha ga-eji osisi eserese wee mme ma n’ụlọakwụkwọ nakwa n’ụlọ. 



4.  Ndị na-ahazi ihe ọmụmụ kọrịkulum Igbo, ga-agbado anya ịhụ na e nwere ohere emereme 

na mmepụta n’isiokwu nkuzi na ọmụmụ dị n’asụsụ Igbo, bụ nke a ga-eji osisi eserese wee 

zipụta. 

5. Ndị nkuzi asụsụ Igbo ga-agba mbọ iji osisi eserese akụzi ihe ọmụmụ ndị ọzọ ọ dabara na 

ya nke ọma na-abụghị naanị ụtọasụsụ Igbo. 

6. A ga-ahaziri ụmụ akwụkwọ na-eme ihe ọmụmụ asụsụ Igbo n’ụlọakwụkwọ ọgbakọ 

wọkshọpụ ịkọwara ha mkpa ọ dị iji osisi eserese eme ọmụmụ n’ihe ndị ọzọ a na-akụziri ha 

n’ụlọakwụkwọ maka mmụta ịdị mfe.  

